
 1 

 
 

 
02.08.2019 

 

Inatsisartut Suleriaasianni § 37 imm. 1 naapertorlugu Naalakkersuisunut apeqqut imaattoq 

matumuuna saqqummiuppara. 

  

Naalakkersuisunut apeqqut: 

 

1) 1993-imi Naternami umimmaliisoqarnissaanut kommunit sorliit 

aningaasaleeqataasimanersut Naalakkersuisut ilisimasaqarfigivaat? 

 

2) 1993-imi Naternami umimmaliisoqarnerata kingorna kisitsinerit 

ingerlanneqartarsimappat? 

 

3) Ukioq 2022 sioqqullugu Naternami umimmaat kisinneqarnissaannut Naalakkersuisut 

pilersaaruteqarpat? 

 

4) Ukioq 2022 sioqqullugu Naternami umimmaat kisinneqassappata tamanna 

pissutissaqarluartutut Naalakkersuisut isumaqarfigivaat? 

 

5) Naternami umimmaat kisinneqassappata nunatta karsianut qanoq 

aningaasartuuteqartoqassava? 

 

(Inatsisartunut ilaasortaq Aqqa Samuelsen, Inuit Ataqatigiit) 

 

Tunngavilersuut: 

Naternami umimmaat 2019-imi piniarneqassanngitsut Naalakkersuisut suaarutigivaat. Kingorna 

kisitsinissaagaluaq taamaatiinnarneqarpoq, Naternamilu umimmaat 1. augustimiit 15. oktober 

ilanngullugu piniarneqaqqissinnaalerlutik.  Tamanna susassaqartunit soorunalimi ilaatigut 

tupaallaatigineqarpoq. 

1993-imili Naternaq umimmaliisoqarmat susassaqartuniit oqariartuutigineqarpoq umimmaat 

nakkutigineqarnerat paasissutissallu erseqqarinnerusut maannakkut pisariaqartinneqalersut. 

Taamaattumik Naternami kisitsisoqarnissaralua taamaatiinnarneqarmat susassaqartut ilaanniit 

uggorineqarpoq. 

Ukioq 2022 sioqqullugu Naternami umimmannik kisitsisoqassappat tamanna Naalakkersuisuniit 

pissutissaqarluartutut isigineqarnersoq paaserusuppara, naternamilu umimmaat kisinneqassappata 

qanoq aningaasartuuteqartoqassanersoq ilanngullugu paasisaqarfigerusuppara. 

 

Ullut suliffiusut qulit iluanni apeqqutima akineqarnissaat kissaatigaara. 
 


